
Saoirse, slándáil 
agus ceartas a ráthú
CÓRAS FAISNÉISE SCHENGEN 



Córas Faisnéise Schengen (CFS)

• Is córas TF é Córas Faisnéise Schengen (CFS) lena ráthaítear saoirse, 
slándáil agus ceartas i limistéar Schengen

• Tacaíonn CFS leis an gcomhar oibríochtúil agus leis an malartú 
faisnéise idir údaráis náisiúnta 

• Leis an gcóras, cuirtear ar chumas na n-údarás náisiúnta inniúil 
foláirimh a sheiceáil faoi dhaoine nó faoi ábhair a bhfuiltear sa tóir 
orthu 

• Táthar tar éis CFS a uasghrádú agus tá gnéithe nua san áireamh ann



Cad a dhéanann CFS?

• Comhar a fheabhsú

• Na daoine is leochailí a chosaint

• An imirce neamhrialta a bhainistiú

• An choiriúlacht a chomhrac

• Rialuithe ag teorainneacha seachtracha a neartú

• Cearta aonair a chosaint



Comhar a fheabhsú

• Cineálacha breise foláireamh maidir le daoine 
agus ábhair agus gníomhaíochtaí sonracha is gá a 
dhéanamh

• Tá rochtain ag foirne Frontex agus ag níos mó 
údaráis náisiúnta inniúla ar shonraí CFS anois 

• Is féidir le Europol faisnéis a mhalartú leis na 
Ballstáit faoi fholáirimh a bhaineann le cionta 
sceimhlitheoireachta

• Déantar faisnéis fhorlíontach a mhalartú ar 
bhealach feabhsaithe trí na pointí teagmhála 
náisiúnta tiomnaithe – Oifigí SIRENE



Conas a oibríonn sé sin go praiticiúil?
Gabháil duine faoi amhras a mhaítear go ndearna sé éigniú, a 
bhuí le CFS

• Thosaigh Éire ag úsáid CFS le linn mhí an Mhárta 2021

• An 14 Bealtaine 2021 d’eisigh údaráis na hÉireann foláireamh 
CFS maidir le duine ar a rabhthas sa tóir i ndáil le héigniú 
líomhnaithe a dhéanamh ar dhuine óg i gCúige Mumhan in 
2019 a ghabháil nó a thabhairt suas

• Chreid na húdaráis gur lean an duine is ábhar de chaidreamh a 
dhéanamh le déagóirí agus mionaoisigh i gcampaí spóirt in 
áiteanna eile 

• D’aimsigh agus ghabh údaráis na hIodáile an duine is ábhar an 
27 Bealtaine 2021, díreach 13 lá tar éis foláireamh CFS na 
hÉireann a chruthú



Na daoine is leochailí a chosaint

• Foláirimh nua maidir le leanaí atá i mbaol a bhfuadaithe
agus maidir le daoine leochaileacha atá i mbaol, tacaíonn 
siad leis na húdaráis inniúla chun an méid seo a leanas a 
dhéanamh:

o cosc a chur ar fhuadach leanaí

o cosc a chur ar leanaí agus daoine leochaileacha eile a 
thabhairt thar lear go neamhdhleathach chun iad féin a 
chosaint

• Comhlánaíonn na foláirimh sin na foláirimh maidir le 
daoine ar iarraidh 

• Aithnítear daoine ar iarraidh freisin a bhuí le méarloirg 
nó DNA



Conas a oibríonn sé sin go praiticiúil?
Cosc a chur ar leanbh a thabhairt thar lear go neamhdhleathach a bhuí le CFS

• Thuairiscigh institiúid phoiblí i mBallstát gur fhág leanbh 16 bliana d’aois a (h)áitreabh agus
nach bhféadfaí é/í a aimsiú ná teagmháil a dhéanamh leis/léi

• Cuireadh an leanbh san áitreabh sin tar éis an chinnidh bhreithiúnaigh an leanbh a chosaint ar
mhí-úsáid ar bhonn rialta agus ar an mbagairt go dtabharfaí an leanbh go tríú tír tionscnaimh
agus go gcuirfí iallach ar an leanbh pósadh

• Shocraigh muintir an linbh go dtabharfaí an leanbh go dtí an tríú tír tionscnaimh go
neamhdhleathach trí aerfort i mBallstát eile a úsáid

• An Ballstát a bhí ag imscrúdú an cháis, chuir sé foláireamh CFS isteach láithreach agus chuir
sé na húdaráis sa Bhallstát lena mbaineann ar a n-airdeall

• D’aimsigh na húdaráis sin an leanbh ag an aerfort agus é/í ag imeacht le tuismitheoir.
Cuireadh an leanbh faoi chosaint láithreach, agus ar deireadh cuireadh an leanbh faoi
chúram na n-údarás sna Ballstáit a d’eisigh an foláireamh



An imirce neamhrialta a bhainistiú

• An foláireamh nua maidir le cinntí um fhilleadh agus na 
huirlisí feabhsaithe chun daoine nach náisiúnaigh den 
Aontas Eorpach iad atá faoi réir na bhfoláireamh sin a 
shainaithint ar bhealach níos éifeachtaí, cuideoidh sé sin 
chun dul i ngleic leis an imirce neamhrialta

• Leis an gcóras is féidir cuardach agus fíorú a dhéanamh 
féachaint an bhfuil náisiúnaigh nach náisiúnaigh den Aontas 
iad faoi réir fholáirimh CFS, trí úsáid a bhaint as méarloirg

• Sonraí nua maidir le doiciméid fhalsaithe, agus doiciméid 
taistil agus greamáin víosa san áireamh



An choiriúlacht a chomhrac
Úsáideann údaráis na mBallstát CFS chun an méid seo a leanas a dhéanamh:

• Chun daoine a bhfuiltear sa tóir orthu a ghabháil lena n-ionchúiseamh nó lena 
gciontú i leith cionta sceimhlitheoireachta nó coireacht thromchúiseach

• Chun seiceálacha a dhéanamh ar dhaoine a bhfuil baint acu le coireacht 
thromchúiseach agus le cineálacha áirithe ábhair a bhaineann le coireacht 
thromchúiseach

• Chun daoine atá ar iarraidh a aimsiú agus a chosaint, chun daoine 
leochaileacha atá i mbaol a chosaint ar gá cosc a chur orthu ar a bheith ag 
taisteal nó ar a dtabhairt thar lear, nó chun teacht ar fhinnéithe, ar chosantóirí
nó ar íospartaigh na coireachta a bhfuiltear á lorg chun cabhrú le nósanna 
imeachta breithiúnacha

• Coirpigh a shainaithint bunaithe ar mhéarloirg ó láithreacha coireachta 
tromchúisí

• Ábhair a aimsiú a bhfuiltear sa tóir orthu lena n-urghabháil nó lena n-úsáid 
mar fhianaise i nósanna imeachta coiriúla



Déantóirí coireachta tromchúisí eagraithe a aimsiú agus a ghabháil, 
a bhuí le CFS 

• Rinne an Iodáil cuardach ar dhuine a ghlac páirt in eagraíocht 
choiriúil, a bhí rannpháirteach i ndúshaothrú striapachais a raibh 
mionaoisigh san áireamh ann, idir mí an Mhárta 2014 agus mí an 
Mheithimh 2019 

• In 2020 stopadh an duine agus é/í i mbun tiomána i bhfeithicil in 
Éirinn, ach ag an am níorbh eol go rabhthas sa tóir ar an duine as cionta 
tromchúiseacha den sórt sin san Iodáil

• An 29 Meitheamh 2021 d’eisigh an Iodáil foláireamh CFS agus an lá 
céanna gabhadh an duine is ábhar in Éirinn

Conas a oibríonn sé sin go praiticiúil?



Rialuithe ag teorainneacha seachtracha a neartú
Le feidhmiúlachtaí breise i gCóras Faisnéise Schengen, is féidir an méid seo a leanas a 
dhéanamh: 

• Náisiúnaigh nach náisiúnaigh den Aontas iad atá 
faoi réir foláireamh maidir le teacht isteach nó 
fanacht a dhiúltú, nó a chuireann an tslándáil i 
mbaol, beidh gardaí teorann ábalta iad a shainaithint 
ar bhealach níos tapa, agus doiciméid a d’fhéadfadh 
a bheith falsaithe a bhrath

• Beidh údaráis ábalta foláirimh a 
mheaitseáil maidir le náisiúnaigh 
den Aontas a bhfuiltear sa tóir 
orthu nó atá in amhras coire 



Conas a oibríonn sé sin go praiticiúil?

Gabháil duine a rabhthas sa tóir air mar gheall ar robáil,
a bhuí le CFS

• Tháinig duine isteach in Lampedusa gan doiciméid aitheantais, in éineacht le 
himircigh

• Trí sheiceáil a dhéanamh in CFS le méarloirg an duine, tríd an bhfeidhmiúlacht ar a 
dtugtar CFS – AFIS, bhí na húdaráis ábalta a fháil amach go ndearna údaráis 
bhreithiúnacha inniúla na Gearmáine barántas gabhála Eorpach a iontráil i gcoinne 
an duine sin as robáil a dhéanamh, ach faoi ainm eile

• Gabhadh an t-éalaitheach d’fhonn a thabhairt suas d’údaráis bhreithiúnacha inniúla 
na Gearmáine



Do chearta a chosaint

• Cearta chun do shonraí atá stóráilte sa chóras a rochtain, a 
cheartú nó a scriosadh

• An ceart eolas a fháil faoi d’fholáireamh maidir le filleadh nó 
faoi fholáireamh maidir le teacht isteach agus fanacht a 
dhiúltú

• Nós imeachta dlíthiúil os comhair údaráis inniúla (na cúirteanna 
san áireamh) chun rochtain a fháil ar shonraí, chun iad a cheartú nó 
a scriosadh, nó chun cúiteamh a fháil as aon damáiste a rinneadh 
de thoradh sonraí a próiseáladh go neamhdhleathach in aon 
Bhallstát

• Treoraíocht maidir leis an gceart rochtana a fheidhmiú

https://edps.europa.eu/sites/edp/files/publication/16-11-07_sis_ii_guide_of_access_en.pdf


Bí ar an eolas

ec.europa.eu/

europa.eu/

@EU_Commission
@EUHomeAffairs 

@EuropeanCommission 

An Coimisiún Eorpach

@EuropeanCommission

EUTube
Gnóthaí Baile an 
Aontais Eorpaigh

https://ec.europa.eu/
https://europa.eu/
https://twitter.com/eu_commission
https://twitter.com/EUHomeAffairs?s=20
https://www.facebook.com/EuropeanCommission
https://www.linkedin.com/company/european-commission/
https://medium.com/%40EuropeanCommission
https://medium.com/%40EuropeanCommission
https://www.youtube.com/user/eutube
https://www.youtube.com/user/EUHomeAffairs


Go raibh maith agaibh

